
Harrera gida
Gasteizko bizilagun berrientzat



Te damos la bienvenida a Vitoria-Gasteiz, una ciudad que 
se construye día a día con las personas que vivimos y 
convivimos en sus calles. Somos muchas y muy distintas, 
pero nos une el deseo de disfrutar de una vida plena y digna 
en la ciudad, en condiciones de igualdad y justicia social. 
Queremos una ciudad cuidadora, inclusiva, sostenible y libre 
de discriminación, en la que todas las personas se sientan 
seguras, respetadas y bienvenidas.

Esta guía nace con ese espíritu. Pretende facilitar los primeros 
pasos a dar al llegar a la ciudad. Para ello, te presenta 
servicios y recursos vinculados a los derechos más básicos 
que nos corresponden a todas las personas. También te 
ofrece información sobre espacios y procesos que te darán 
la oportunidad de formar parte de la comunidad, de una 
ciudadanía que se conoce, se reconoce y se siente parte 
de Gasteiz. Todo ello con el propósito de contribuir a que 
disfrutes de tu derecho a la ciudad: a habitarla, construirla y 
transformarla conjuntamente y en condiciones de igualdad.

Gracias por haber elegido Vitoria-Gasteiz como tu hogar. De 
corazón, bienvenida a nuestras calles, bienvenido a tu ciudad.

¡Bienvenidos y bienvenidas 
a Vitoria-Gasteiz!



Ongi etorri Gasteizera!
Ongi etorri Vitoria-Gasteizera, bertako kaleetan elkarrekin 
bizi garen bizilagunok egunez egun eraikitzen dugun hirira. 
Asko eta oso ezberdinak gara, baina hirian bizitza oso eta 
duin batez gozatzeko nahiak batzen gaitu, berdintasuna eta 
justizia sozial ardatz. Hiri zaintzaile, inklusibo, jasangarri eta 
diskriminaziorik gabea eraiki nahi dugu, non pertsona guztiak 
seguru, errespetatuak eta ongi etorriak sentituko diren.

Gida hau sen horrekin sortu da. Hirira iristean eman beharreko 
lehen urratsak erraztu nahi ditu. Horretarako, pertsona guztioi 
dagozkigun eskubide oinarrizkoenei lotutako zerbitzuak eta 
baliabideak aurkezten dizkizu. Horrez gain, komunitatearen 
parte izateko aukera emango dizuten espazioei eta prozesuei 
buruzko informazioa ere eskaintzen dizu, elkar ezagutzeko, 
elkarrekin bizitzeko eta Gasteizko kide senti zaitezen. Hori 
guztia, hirirako eskubideaz goza dezazun; hots, hiria bizitzeko, 
eraikitzeko eta eraldatzeko eskubideaz, elkarrekin eta 
berdintasun-baldintzetan.

Eskerrik asko Gasteiz zure bizileku bihurtzeagatik. Bihotzez, 
ongi etorri gure kaleetara, ongi etorri zure hirira.

Maider Etxebarria
Vitoria-Gasteizko alkatea
Alcaldesa de Vitoria-Gasteiz

Gasteiz Arabako eta Euskal Autonomia Erkidegoko 
hiriburua da (Euskadi ere esaten zaio). Izenak urruneko 
jatorriari egiten dio erreferentzia: Gasteizko herrixka txikia, 
zortzigarren mende inguruan sortua eta 1181ean Nueva 
Victoria izenarekin hiri bihurtua. Sortu zenetik, penintsulako 
barnealdearen eta Europako iparraldearen arteko bidegurutze 
baten muina izan da hiria.

Bere historian zehar, Gasteizen jatorri askotako pertsonak 
ezarri dira, hiriaren merkataritza- eta lan-aukerek erakarrita. 
Joera hori azkartu egin da azken hamarkadetan: gaur egun 
Gasteizen bizi garen 260.000 pertsona baino gehiagoren 
artean, 156 nazionalitate desberdin daude, 50 hizkuntza 
baino gehiago hitz egiten dira eta gutxienez 13 korronte 
espiritual bizi dira elkarrekin, beste aniztasun adierazpen 
batzuen artean.

Euskadiko gainerako tokietan bezala, Gasteizen ere bi 
hizkuntza ofizial daude: euskara eta gaztelania. Euskara, 
jatorri ezezaguneko milaka urteko hizkuntza, Arabako 
biztanleen hizkuntza izan zen mendeetan zehar, baina 
gaztelaniak zokoratu egin zuen pixkanaka. Gainbehera 
hori areagotu egin zen Francoren diktaduran (1939-1975), 
debekatu egin baitzuen. Euskara gure historiaren eta 
kulturaren funtsezko elementua denez, ahalegin handiak egin 
dira bere erabilera berreskuratzeko. Gaur egun, Gasteizko 
biztanleen erdiak baino gehiagok ulertzen du, eta hizkuntza 
hori bizikidetzaren, integrazioaren eta pertenentziaren 
sinbolo bihurtu da.

Aniztasunaz gain, Gasteizek ingurumenarekin eta herritarren 
ongizatearekin duen konpromisoa du bereizgarri, hiriko 28 
auzoetan hedatzen diren naturaguneetan eta instalazio eta 
ekipamenduen sarean islatzen dena. Nabarmentzekoak dira 
gizarte-etxeak, herritarrentzako topaketa-, prestakuntza-, 
arreta- eta aisialdi-gune direnak. Era berean, kultura-, kirol- 
eta gizarte-agenda aktiboa du, bizi-etapa bakoitzean herritar 
guztien gustuak, interesak eta beharrak biltzen saiatzen dena.

Gasteizek herritartasun aktiboa eta guztion ondasunarekin 
konprometitua du. Horren erakusgarri da hainbat eremutatik 
bizitza komunitarioa dinamizatzen duten eta hiri inklusibo, 
solidario eta eskubideen bermatzaile bat sortzen laguntzen 
duten elkarte eta kolektiboen sare zabala.

Horregatik guztiagatik, hiriak eta bertako biztanleek zure 
bizitza proiektua hemen garatzeko aukera ematen dizute. 
Zure ondoan Gasteiz eraikitzen jarraitzea espero dugu.





Oinarrizko izapideak
iritsi bezain laster

Atal honetan oinarrizko eskubideak, hala nola osasuna eta 
hezkuntza, eskuratzeko eta herritarrentzako baliabideak eta 
zerbitzuak erabili ahal izateko beharrezkoak diren izapideei buruzko 
informazioa jasotzen da, batez ere hiri berri batera iristean eta 
bertan ezartzean funtsezkoak direnak.

Erroldatzea
Errolda hiri bateko biztanleen erregistroa da. Pertsona guztiek, adina, 
nazionalitatea edo administrazio-egoera edozein dela ere, bizi diren 
udalerrian erroldatu behar dute (hau da, erregistro horretan alta eman 
behar dute). Beharrezkoa da:

•	 baliabide eta zerbitzu batzuk eskuratzeko baldintza 
izan daitekeelako.

•	 administrazio-egoera erregularizatzeko prozesuan 
emandako denbora frogatzeko balio duelako.

Zer egin behar dut erroldatzeko?

1.	 Eskatu aurretiko hitzordua Herritarren Arretarako Bulego batean1. 
Gizarte-etxeetako leihatilan2 edo telefonoz eska dezakezu:

2.	 Hitzorduaren egunean, honako agiri hauekin etorri:

•	 Indarrean dagoen nortasun-agiria: pasaportea, ANT, NAN, 
nazioarteko babesaren eskatu izanaren agiria.

•	 Non bizi zaren egiaztatzen duen dokumentua3.

4. Ezagutu zer diren 
Oinarrizko Gizarte 
Zerbitzuak 39. orrialdean.

Helbidea aldatzen baduzu, erroldan alta eman behar diozu 
helbide berriari.

Europar Batasunetik kanpoko atzerritarra bazara eta bizileku 
iraunkorreko baimenik ez baduzu, errolda bi urtean behin 
berritu behar duzu, bizilekua aldatu edo ez. 

*
*

010 o 945 161 100

3. Kontsultatu zer 
dokumentu diren baliozkoak 
etxebizitza mota bakoitzerako

2. Begira zer diren gizarte-
etxeak 34. orrialdean

1. Herritarren Arretarako 
Bulegoak (HAB) toki-
administrazioaren eta 
herritarren arteko 
harremanetarako gune 
bat dira. Udal zerbitzu eta 
baliabideekin zerikusia duen 
guztiari buruzko informazioa 
eta orientazioa ematen dute

Eta ezin badut egiaztatu non bizi naizen?

Non bizi zaren erakusteko zailtasunak badituzu, zure auzoko 
Oinarrizko Gizarte Zerbitzura joan4 aurretiko hitzordua eskatuta. Han 
kasua ebaluatuko dute eta irtenbide bat aurkitzen lagunduko dizute.

Osasun sisteman sartzea
Euskal Autonomia Erkidegoko osasun-sistemak, Osakidetza izenez 
ezagutzen denak, pertsonek osasun-arreta publikoa jasotzeko duten 
eskubidea betetzen dela zaintzen du. Atzerritarrek osasun-sistema horren 
estaldura eskura dezakete, honako baldintza hauek betetzen badituzte:

•	 Euskal Autonomia Erkidegoko udalerriren batean erroldatuta 
egotea. Erroldan egun bakar batez alta emanda nahikoa da.

•	 Espainian gutxienez hiru hilabeteko egonaldia egiaztatzea. 
Pasaporteko sarrera-zigiluaren, hegazkin-txartelen, 
egindako izapideen frogagirien edo denbora hori Estatuan 
daramatela frogatzen duen beste edozein dokumenturen 
bidez egin dezakete.

•	 Nortasun-agiri bat indarrean izatea.

1.	 Nazioarteko babesaren edo apatridiaren eskatzailea bazara. Hala 
identifikatzen zaituen dokumentua aurkeztu besterik ez duzu 
egin behar.

2.	 Haurdun dagoen emakumea bazara. Iristen zarenetik hurbilen 
duzun osasun-zentroan artatuko zaituzte haurdunaldian, erditzean 
eta erditu ondoren.

3.	 Turista bisaturik ez duten adingabeen kasuan. Beren bizilekuari 
dagokion osasun-zentroan artatuko dituzte.

Nola eskatzen dut Osakidetzan sartzea?
Etxetik edo gaua igarotzeko duzun tokitik gertuen duzun osasun-
zentrora5 joan behar duzu. Han eskaera-inprimaki bat emango dizute, 
eta bete egin beharko duzu. Eskabidearen frogagiriak osasun-zerbitzu 
guztietara behin-behinean sartzeko balioko dizu.

Hiru hilabeteko epean, Osakidetzak gutun bat bidaliko dizu. Bertan, 
goian adierazitako baldintzak betetzen badituzu, osasun-sistemako 
zerbitzu guztietarako sarbidea aitortuko dizu, eta behin betiko esleituko 
dizkizu osasun-zentro bat eta lehen mailako arretako mediku bat.

Larrialdi medikoak kasu guztietan artatuko dira, 
baldintzak bete ala ez. *

EZ da beharrezkoa erroldatze-baldintzak eta 3 hilabeteko 
egonaldia betetzea:*

5. Aurkitu zure osasun-
zentroa

Orain, eskaera egin dudanez, 
nola lor dezaket osasun-arreta?

Larrialdia ez bada
Hitzordua eskatu behar duzu zure lehen mailako arretako 
medikuarekin, familia-mediku gisa ere ezagutzen dena. Haren izena 
eskaeraren frogagirian ikusiko duzu. Hitzordua zuzenean eska 
dezakezu zure osasun-zentroan edo honako hauen bidez:

Larrialdia bada
Kasu arinetan, joan zure osasun zentrora. Zentroko arreta-ordutegitik 
kanpo, joan Etengabeko Arreta Gunera (EAG):

Kasu larrietan, joan Araba Unibertsitate Ospitalera - Txagorritxu.

Gaztelaniaz eta euskaraz hitz egiten ez baduzu, doako 
telefono-interpretazioa eska dezakezu zure kontsulta 
medikorako. Dualia zerbitzuak 51 hizkuntzatan eskaintzen 
du interpretazioa. Osasun-zentroan aldez aurretik 
jakinarazi behar duzu behar duzula, prest egon dadin.

*

Jose Atxotegi, 3
24 ordu

EAG San Martín

Teodoro Dublang 
margolaria, 23
Igande eta jaiegunetan 
9:00-00:00

EAG Olaguibel

Olagibel, 31
Astelehenetik ostiralera, 
17:00-00:00
Igande eta jaiegunetan 
9:00-00:00

900 20 30 50

zitaberria.osakidetza.eus 

https://zitaberria.osakidetza.eus/o22PlamWar/iniciologin.do

Larrialdiak ez badizu mugitzen uzten, eskatu anbulantzia bat 
larrialdietarako telefonoan:

Gogoratu: larrialdi mediko baten aurrean, Osakidetzan 
beti artatu behar zaituzte. Batzuetan, egindako arretaren 
faktura bat eman ahalko dizute7, baina ez da beharrezkoa 
unean bertan ordaintzea.

*

653 994 567

San Markos kantoia, 1

900 20 30 50

112

7. Nola kudeatu faktura

6. Oinarrizko Gizarte 
Zerbitzua zer den jakiteko, 
jo 39. orrialdera

Eta Osakidetzan sartzea eskatzeko baldintzak 
betetzen ez baditut?

1.	 Espainian hiru hilabete baino gehiago badaramazu, baina oraindik 
ez baduzu erroldatzea lortu, jo ezazu GKE batera egoera horri 
buruzko txosten bat idatz diezazuten. 

2.	 Espainian 3 hilabete baino gutxiago badaramazu, zure bizilekuari 
dagokion Oinarrizko Gizarte Zerbitzuaren aldeko txostena6 behar duzu.

Bi kasuetan, osasun-zentrora joan behar du txostenarekin eta gainerako 
dokumentazioarekin. Bertan, aldi baterako osasun-laguntzako 
dokumentu bat izapidetuko dizute, 6 hilabeterako balio duena.

Osakidetzan sartzeko eskaera izapidetzea lortzen ez baduzu edo 
prozesu horri buruzko edozein zalantza baduzu, Munduko Medikuen 
Arreta Soziosanitarioko Zentrora deitu edo bertara joan zaitezke 
(aurretiko hitzorduarekin).

Osasunari buruzko zalantzak argitzeko edo sintomen arabera 
jarduteko jarraibideak jasotzeko, Osasun Aholkura dei dezakezu. 
Eguneko 24 orduetan artatzen dute, urteko 365 egunetan:



19

Adingabeak eskolatzea
Hezkuntzarako sarbidea oinarrizko eskubidea da, eta, horregatik, 6 
eta 16 urte bitartean eskolatzea nahitaezkoa eta doakoa da. Euskal 
hezkuntza-sistema honela egituratzen da:

Euskal hezkuntza-sistema –etapak, hizkuntza-ereduak, zentro-
motak…– zehatzago ezagutu dezakezu 11 hizkuntzatan dagoen 
familientzako gidan8.

Zure seme-alabak eskolatzeko orduan, kontuan izan D ereduko 
ikastetxe bat aukeratzeak (irakaskuntza gehienbat euskaraz)  
eskola-ingurune askotarikoagoa eta aberatsagoa ekarriko diela, eta 
Euskadiko bi hizkuntza ofizialak menderatzeko aukera emango diela. 
Euskarazko irakaskuntza da familiek gehien eskatzen dutena Haur eta 
Lehen Hezkuntzan.

Nola eskolatzen ditut nire ardurapeko adingabeak?

Ikasturteak iraila eta ekaina bitartean izaten dira. Hezkuntza-etaparen 
arabera, epeak eta izena emateko prozesua desberdinak dira.

Haur Hezkuntza: 0-6 urte

Doakoa		  Haurreskolak (0-2)
Ez nahitaezkoa 	 Eskolaurreko Hezkuntza (3-6)

Oinarrizko Hezkuntza: 6-16 urte 

Doakoa		  Lehen Hezkuntza (6-12)
Nahitaezkoa 		  Bigarren Hezkuntza (12-16) edo
			   Oinarrizko Lanbide Heziketa (14-16)

Derrigorrezko Hezkuntzaren Ondokoa: 16-18 urte

Doakoa izan daiteke	 Batxilergoa
Ez nahitaezkoa 	 Erdi eta Goi Mailako Lanbide Heziketa

8. Euskal hezkuntza-sistema. 
Familientzako gida

0-2 urte arteko adingabeak
Izena emateko epea apirila eta maiatza artekoa izaten da. Ikasturtean 
zehar plaza libreetan izena emateko aukera dago (apirilera arte). 
Haur eskolekin zerikusia duen guztiari buruzko informazioa hemen 
jaso dezakezu:

vitoria-gasteiz.org/escuelasinfantiles

Herritarren Arretarako Bulegoak

Zer dira guraso elkarteak?

IGEak, Guraso Elkarteak, eskola-komunitatean familiak ordezkatzen 
dituzten erakundeak dira. Ikastetxeko erabakiak hartzen parte hartzen 
dute eta zeregin ugari egiten dituzte, hala nola eskolaz kanpoko 
jarduerak antolatzea edo jantokia kudeatzea. Zure ikastetxeko IGEra 
hurbiltzera animatzen zaitugu, hura ezagutzeko. 

945 01 72 00

San Prudentzio, 18

Astelehenetik ostiralera 8:00-14:30

2 eta 18 urte arteko adingabeak
Haur Hezkuntzan, Lehen Hezkuntzan eta Bigarren Hezkuntzan 
otsailean eman ohi da izena, eta Batxilergoan eta Lanbide Heziketan, 
berriz, martxoa-apirila bitartean. Epea ireki aurretik, ikastetxe 
gehienek ate irekien jardunaldiak eskaintzen dituzte ikastetxeak 
ezagutzeko. Informatu jaso eta izena emateko:

•	  Etxetik gertuen duzun ikastetxea
•	  Hezkuntzako Arabako Ordezkaritza

3 eta 16 urte bitarteko adingabe bat matrikulazio-
epe arruntetik kanpo eskolatu behar baduzu, edozein 
ikastetxetara edo Arabako Hezkuntza Ordezkaritzara 
joan zaitezke eta han emango dizuten inprimakia bete. 
Egun batzuk geroago, zure ardurapeko adingabea zein 
ikastetxetara joan behar den jakinaraziko dizute.

*

http://www.vitoria-gasteiz.org/escuelasinfantiles

Nire egoera administratiboa 
erregularizatzea

Aholku Sareak – Atzerritarrei Arreta Juridikoa emateko Euskal Sareak 
doako aholkularitza juridikoa eskaintzen du. Saretik honako hauen 
berri emango dizute:

•	 Nola lortu Espainiako lurraldean legez bizitzeko baimena.
•	 Nola eskatu nazioarteko asilo- edo apatridia-babesa.
•	 Atzerritartasun-erregimenarekin zerikusia duen guztia: 

familia berrelkartzea, baimen-motak eta berritzeak, etab.
Hauek dira Aholku Sarearen arreta-guneak:

Arabako Gurutze Gorria (aurretiko hitzorduarekin)

945 222 222

Gaztelako Atea, 52
Astelehenetik ostegunera 9:00-14:00 eta 16:00- 18:00
Ostiraletan 9:00-14:00

Zehar-Errefuxiatuekin (aurretiko hitzorduarekin)

945 880 533

Trenbide kalea, 8
Astelehenetik ostegunera 8:00-16:00
Ostiraletan 9:00-14:00

Biltzen (telefono edo posta elektroniko bidezko arreta bakarrik)

900 840 890

juridika@biltzen.org
Astelehenetik ostiralera, 9:30 14:00

Aholku Sareak zure administrazio-egoera erregularizatzeko biderik 
egokienaren berri eman ondoren, honako helbide honetara joan 
beharko duzu eskaera-izapideak egitera:

Bat - Garraio txartela izapidetzea
BAT txartelak Gasteizen zehar hiri-autobusean eta tranbian 
bidaiatzeko balio du. Erabiltzen baduzu, txartelaren kostuaren erdia 
ordainduko duzu. Izapidetzeak 3 euro balio du. 

BAT txartelaren oinarrizko bi mota daude:

•	 BAT orokorra: pertsona desberdinen artean eskualdatu daitekeen 
txartela da, argazkirik gabea. 

•	 BAT pertsonalizatua9: hobariez baliatzeko balio du. Pertsonala 
eta besterenezina da, horregatik darama argazkia. Hainbat 
modalitate daude: 15 urtetik beherakoentzat, familia ugarientzat, 
desgaitasuna duten pertsonentzat... 

Zure BAT txartela erabili ahal izateko, saldoa kargatu behar duzu. Hori 
telefono mugikorraren bidez egin daiteke, BAT NFC aplikazioarekin; 
bai eta tranbiaren eta Bus Elektriko Adimendunaren (BEA) 
geltokietako makina automatikoetan ere.

14 urte arteko haurrek doan bidaiatzen dute, baina, 
horretarako, BAT pertsonalizatua behar dute 5 urtetik 
aurrera.  

*

9. Kontsultatu BAT txartel 
pertsonalizatu motak

Arabako Atzerritartasun Bulegoa (aurretiko hitzorduarekin)

945 759 480

Olagibel, 1
Astelehenetik ostiralera 9:00-15:00

Nola izapidetzen da BAT?

Hainbat modu eta leku daude BAT Orokorra eta BAT Pertsonalizatua 
izapidetzeko, baina Tranbiaren Informazio Bulegora joatea 
gomendatzen dizugu. Han, txartela ateratzen lagunduko dizute, eta 
aukeratzen duzun modalitateari buruzko guztiaren berri emango dizute.

945 135 554

Antso Jakituna, 9
Astelehenetik ostiralera 8:00-19:30





Gasteizen bizitzea
eta elkarrekin bizitzea

Hizkuntza ofizialak ikastea 
Euskadin bi hizkuntza ofizial daude elkarrekin bizi direnak eta eremu 
guztietan presente daudenak: gaztelania eta euskara. Hiriko bi 
hizkuntza ofizialak dira, baina kaleetan hizkuntza gehiago hitz egiten 
dira, hizkuntza-mapa aberasten duten jatorri oso desberdineko 
pertsonen etorrerari esker.

Euskal Herriko hizkuntza ofizialak ikasteak, informatzeko, 
erabakitzeko, parte hartzeko eta modu autonomoan erlazionatzeko 
aukera emateaz gain, komunitatearen parte sentitzeko aukera emango 
dizu, eta aukera handiagoak emango dizkizu lan- eta gizarte-mailan. 

Non ikas dezaket gaztelania?
HHI – Helduen Hezkuntza

Paulo Freire – HHI zentroak hasierako mailako gaztelerazko doako 
eskolak eskaintzen ditu. Irailetik ekainera ematen dira, astean bi 
egunetan, hirian zehar banatuta dauden zentroko geletan, ordutegi 
desberdinetan. Hiruhileko bakoitzaren hasieran eman dezakezu 
izena. Matrikula egiteko, aurretiko hitzordua eskatu behar duzu bere 
webgunearen bidez:

NORABIDE
Norabide udal-prestakuntzako zentroa da. Gaztelaniazko doako eskolak 
eskaintzen ditu atzerritarrentzat, hasieratik maila ertainera. Eskolak 
irailetik ekainera ematen dira, astelehenetik ostiralera. Zentro honetako 
eskoletara sartzeko, zure bizilekuaren arabera dagokizun Oinarrizko 
Gizarte Zerbitzutik10 bideratu behar zaituzte.

Gizarte-erakundeak
Gasteizen badira iritsi berriei gaztelaniazko doako eskolak eskaintzen 
dizkieten gizarte-erakundeak. Bakoitzak bere ordutegiak eta izena 
emateko prozesuak ditu. Zein diren eta harremanetarako datuak Tipi-
Tapa Sareak egindako liburuxkan kontsulta ditzakezu11. 

cepapaulofreire.hezkuntza.net

11. Gaztelaniazko 
eskolen liburuxka

10. Ikusi zer den 
39. orrialdean

https://cepapaulofreire.hezkuntza.net/es/

HEO – Hizkuntza Eskola Ofiziala
HEOk hizkuntzen irakaskuntza formala eskaintzen du. Ikastaro 
bakoitza amaitzean eta gainditzean lortutako mailaren ziurtagiri 
ofizialak ematen ditu. Eskolak goizez eta arratsaldez ematen dira, 
astean bi egunetan. Izen-ematea on-line egiten da irailean eta 
matrikula ordaindu behar da. Izena emateko moduari buruzko 
informazioa zentroko idazkaritzan eskura dezakezu: 

Non ikas dezaket euskara?12

AISA ikastaroak
16 urtetik gorako atzerritar jatorriko pertsonentzako ikastaroak dira. 
Euskara eta euskal kulturarako oinarrizko sarrera eskaintzen dute. 
60 orduko ikastaro dira. Urrian hasten dira, eta hiruhileko bakoitzean 
berrabiarazten dira. Eskolak gizarte-etxeetan ematen dira, astean hiru 
egunetan, 2 orduko saioetan. 
Ikastaroen datei eta izen-emateari buruzko informazioa nahi izanez 
gero, jo edozein gizarte-etxetara.

INGURA – Euskara online
INGURA doako plataforma digitala da, edozein gailutatik (mugikorra, 
ordenagailua, tableta) euskara modu eroso eta malguan ikasteko 
sortua. Lau hizkuntzatan aritzeko aukera ematen du: euskaraz, 
gaztelaniaz, frantsesez eta ingelesez. Eguneroko bizitzako egoerak 
planteatzen dituzten bideoetan oinarritutako ariketa ugari eskaintzen 
ditu. Plataforma erabiltzeko, erregistratu besterik ez da egin behar:

945 187 200

Lasarteko Atea, 21A
Astelehenetik ostegunera, 8:00-18:30
Ostiraletan 8:00-14:00

inguraonline.eus

12. Ezagutu euskara 
ikasteko baliabide gehiago

https://inguraonline.eus/

cepapaulofreire.hezkuntza.net/es/

Etxebizitza bilatu
Etxebizitza eskuratzea pertsona guztien oinarrizko eskubidea da. Hala 
ere, erosketaren eta alokairuaren kudeaketa pribatua da nagusiki13: 
higiezinen agentzien eta Interneteko atarien bidez egiten da.

Babes sozialeko etxebizitza erosteko eta alokatzeko zerbitzu publiko 
bat dago, higiezinen merkatu pribatuaren osagarri dena: Etxebide - 
Etxebizitzaren Euskal Zerbitzua. Sistema publiko horretan sartzeko, 
bai etxebizitza erosteko bai alokatzeko, interesdunek honako hauek 
egin behar dituzte:

•	 Euskal udalerriren batean erroldatuta egotea
•	 Bizileku-baimena edo egonaldi-baimena indarrean izatea 

(iraunkorra izan behar du erosi nahi baduzu)
•	 Etxebizitza-eskatzaile gisa erregistratzea. Azken hori 

Zuzeneanen bulegoan - Herritarren Arretarako bulegoan - 
egin dezakezu: 

Zuzenean
945 018 000

Ramiro Maeztu, 10
Astelehenetik ostiralera 8:00-19:30

Babes sozialeko etxebizitza bat alokairuan esleitzea ez da 
berehalakoa izaten. Itxaron-zerrendak luzeak izaten dira.*

HHI – Helduen Hezkuntza
Gaztelerazko eskolez gain, Paulo Freire – HHI zentroak oinarrizko 
euskarako doako eskolak eskaintzen ditu atzerritarrentzat. Astean bi 
egunetan ematen dira, irailetik ekainera. Hiruhileko bakoitza hastean, 
izena emateko epea irekitzen da. Matrikula egiteko, hitzordua eskatu 
behar duzu bere webgunearen bidez:

13. Etxebizitza bat 
alokatzen duzunean dituzun 
eskubideak ezagutzeko, 
kontsultatu gida hau

https://cepapaulofreire.hezkuntza.net/es/

Prestakuntza eta lana bilatzea
Lana bilatzen ari bazara edo lana lortzeko aukerak hobetzeko 
prestakuntzaren bat egin nahi baduzu, prozesuan lagun diezazuketen 
hainbat baliabide aurkituko dituzu hirian.

LANBIDE – Euskal Enplegu Zerbitzu Publikoa
Lanbidek lan-orientazioko zerbitzua eta prestakuntza-eskaintza 
zabala eskaintzen dizkizu, doan. Lanbideren zerbitzu guztietara 
sartzeko, alta eman behar duzu. Ez da beharrezkoa bizileku- eta 
lan-baimena izatea, baina bai Euskadiko udalerri batean bizitzea eta 
nortasun-agiri bat indarrean izatea. 

Alta emateko, eskatu aurretiko hitzordua zure bizilekuaren arabera 
dagokizun Lanbideren bulegoan14:

GIZARTERATU PROGRAMA
Gizarteratu 16 eta 60 urte bitarteko pertsonentzako ikastaro-
programa da. Ez du sarrera-probarik eskatzen, baina bai gaztelaniaren 
oinarrizko ezagutza eta matrikula bat ordaintzea. Oso ikastaro egokiak 
dira maila handiagoko prestakuntzetarako sarbidea prestatzeko. Hiru 
zentrotan ematen dira:

•	 Bidelan: alfabetatze digitaleko ikastaroak eta oinarrizko 
ikastaroak: ile-apainketa eta estetika, sukaldaritza eta 
nutrizioa, ehungintzako eta larrugintzako artikuluak 
txukuntzea eta konpontzea, eta jantzigintza eta moda.

•	 Ellakuria: arotzeriako, iturgintzako eta eraikuntzako 
lanbideen hastapenetako oinarrizko ikastaroak: igeltserotza, 
pintura, iturgintza, elektrizitatea eta arotzeria.

•	 Norabide: nazionalitate-azterketa eta gaitasun-gakoak 
prestatzeko ikastaroak.

945 160 600

web.lanbide.eus

14. Aurkitu Lanbideren 
zure bulegoa eta eskatu 
hitzordua

https://www.lanbide.euskadi.eus/inicio/

Izena eman aurretik, Gizarteratuk zuretzat ikastarorik egokiena 
aukeratzeko orientazioa eskaintzen dizu, zure interesak, ezagutzak 
eta gaitasunak kontuan hartuta. Hitzordua eska dezakezu informazioa 
jasotzeko edo elkarrizketa bat eskatzeko:

IGNACIO ELLACURIA ZENTROA
Zentro honek eraikuntza, logistika, instalazio eta industria arloetan 
prestakuntza eta orientazioa eskaintzen du. Ikastaro hauek eskaintzen 
ditu: igeltserotza, arotzeria, soldadura, eraikuntza jasangarria, pintura 
industriala, merkataritza eta ostalaritza, etab. 

Prestakuntzetara sartzeko, beharrezkoa da sarrera-proba bat 
gainditzea eta, batzuetan, matrikula bat ordaintzea. Horren guztiaren 
berri emango dizute zentroan:

945 161 373

gizarteratu@vitoria-gasteiz.org

CETIC – Enplegu Zentroa
CETIC Enplegu Zentroan honako hauek aurkituko dituzu:

•	 Interneten lana bilatzeko ordenagailuak eta adituak dituen 
gune bat, lan-eskaintzetan izena ematen, curriculuma egiten 
eta abar lagunduko dizutenak.

•	 Talde-tailerrak, estrategiak ikasteko eta enplegua bilatzeko 
tresnak eskuratzeko. 

Gainera, CETICen berrikuntza eta iraultza digitalaren arloko 
prestakuntza eskaintza dute: diseinu grafikoa eta multimedia, 
merkataritza digitala, turismoa, informazio teknologiak eta sare 
sozialak, etab. Prestakuntza horietara sartzeko, sarbide-proba gainditu 
behar da, eta, batzuetan, matrikula ordaindu.

945 161 860

Castro Urdiales, 12

Astelehenetik ostiralera 9:00-15:00

Zatoz zentrora eskain diezazukeen guztia ezagutzera. Lana bilatzeko 
orientabidea eman diezazuketen hiriko beste zentro eta erakunde 
batzuen berri ere emango dizute:

HHI – Helduen Hezkuntza
Paulo Freire HHI zentroak, gaztelaniako eta euskarazko eskolez 
gain, Oinarrizko Hezkuntza (Lehen eta Bigarren Hezkuntza) egiteko 
aukera eskaintzen dizu, bai eta goi-mailako heziketa-zikloetara eta 
unibertsitatera sartzeko prestakuntza-ikastaroak ere. Zentroko 
idazkaritzan eman diezazukete horren guztiaren berri. Eskatu 
hitzordua joan aurretik:

UHEI – Urrutiko Hezkuntzako Euskal Institutua
UHEIk Oinarrizko Hezkuntzako eta Batxilergoko urrutiko ikasketak 
eskaintzen dizkie 16 urtetik gorako pertsonei, titulazio ofizialarekin 
eta doan. Irakaskuntza online da, tutoretza presentzialak edo Internet 
bidezkoak izateko aukerarekin. Hemen duzu informazio guztia:

945 161 505

Castro Urdiales, 10

Astelehenetik ostiralera 8:00-21:00

ived.eus

ABLE - Aldi Baterako Laneko Enpresak
ABLE-ek bitarteko lanak egiten dituzte aldi baterako langile gehiago 
behar dituzten enpresen eta lan bila dabiltzan pertsonen artean. Beraz, 
lan bila joateko leku ona dira, lan egiteko baimena baduzu. Interneteko 
bilatzaileek hirian dauden ABLEak aurkitzen lagunduko dizute.

945 187 126

https://ived.eus/

Nola homologa ditzaket nire jatorrizko herrialdean 
egindako ikasketak?

Zure titulu akademikoak homologatzeko izapidea bulego 
desberdinetan egiten da, prestakuntza-mailaren arabera:

Unibertsitateaz KANPOKO tituluak
Zuzeneanen bulegoan:

945 018 000

Ramiro Maeztu, 10

Astelehenetik ostiralera 8:00-19:30

Titulu guztiak ezin dira homologatu, baldintza batzuk bete 
behar dituzte (adierazitako helbideetan emango dizute 
horren berri). Homologazioak tasak ordaintzea dakar. 

Zure titulua gaztelaniaz idatzita ez badago, zinpeko itzulpena 
aurkeztu behar duzu.

*

945 759 300

Olagibel, 1

Astelehenetik ostiralera 9:00-14:00

Unibertsitateko tituluak
Gobernuaren Arabako Ordezkariordetzaren bulegoan, aurretiko 
hitzordua eskatuta.

Hiriko aisialdi eskaintzaz gozatzea
Gasteizek kirol, kultura, aisialdi eta parte-hartze aukera ugari 
eskaintzen ditu. Horietako asko hiriko gizarte-etxe eta kiroldegien 
sarean15 edo aire zabaleko naturaguneetan egiten dira.

Gizarte-etxeetan topalekuak, liburutegiak, ikasketa-gelak, erakusketa-
guneak, haurrentzako ludotekak, Interneterako sarbidea, kafetegiak, 
kirol-instalazioak eta abar aurki ditzakezu. Gainera, aldez aurretik 
izena ematea eskatzen duten jardueren eskaintza zabala dute.

Gizarte-etxeek eskaintzen dituzten baliabide eta jarduera asko 
doakoak dira. Beste batzuek, berriz, sarrera edo kuota bat ordaintzea 
eskatzen dute. Prezioa txikiagoa da udal instalazioetan harpidetzen 
bazara. Horren guztiaren berri eman diezazukete Herritarren 
Arretarako Bulegoetan.

Gizarte-etxeen saretik kanpo ere aurkituko dituzu kirola egiteko 
hainbat gune. Zer diziplina dauden jakin nahi baduzu edo kluben 
batekin bat egin nahi baduzu, Arabako Kirol Federazioen Elkartearen 
webgunea kontsulta dezakezu:

Gasteizen naturagune16 ugari aurkituko dituzu (parkeak, basoak, 
hezeguneak), eta haietara libreki sar zaitezke paseatzeko, kirola 
egiteko edo, besterik gabe, egoteko. Udan aire zabaleko jarduerak 
antolatzen dira. 

Hiriak kultur eskaintza zabala ere badu: kontzertuak, antzezlanak, 
azoka txikiak, jaialdiak, etab. Programatutako jarduerak hemen 
kontsulta ditzakezu:

afdalava.com

vitoria-gasteiz.org/agenda

kulturklik.euskadi.eus

15. Kontsulta ezazu  
gizarte-etxeek eskaintzen 
duten guztia

16. Ezagutu naturaguneak

https://www.afdalava.com/
https://www.vitoria-gasteiz.org/agenda
https://www.kulturklik.euskadi.eus/inicio/

Sarea ehuntzea: harrera guneak
Ingurune berri batera iristea eta bertan finkatzea prozesu konplexua 
izan daiteke eta, batzuetan, gogorra. Hiriak laguntza eskaintzen 
duten hainbat espazio ditu, bai eta laguntza- eta topaketa-sare bat 
ehuntzeko aukera ere.

Jatorri desberdinetako emakumeen gunea
Gune hau jatorri atzerritarreko 18 urtetik gorako emakumeei 
zuzenduta dago. Emakume migratuak izatearen inguruko 
esperientziak partekatzeko balio du, elkarri laguntzeko, ahalduntze 
feminista sustatzeko eta eskubideak aldarrikatzeko xedearekin. Taldea 
ostegunetan biltzen da 17:30-19:30 (uztailean eta abuztuan izan ezik) 
Emakumeen Etxean. Informazio gehiagorako eta izena emateko:

Elkarteak
Gasteizen hainbat elkarte daude, bizi-egoera desberdinetan dauden 
herritarrei laguntza eta babesa eskaintzen dietenak (harrera, 
mendekotasuna edo desgaitasuna, hazkuntzan laguntzea...). Webgune 
honetan kontsulta dezakezu zein diren, zertan aritzen diren eta haien 
jardueren agenda:

Gainera, auzo bakoitzean auzo elkarte bat dago, non inguruan bizi 
diren pertsonen intereseko gaiak lantzen diren, hala nola azpiegituren 
hobekuntza posibleak edo auzoko jaien antolaketa. Horiek ere 
elkarteak.org webgunean aurkituko dituzu.

945 161 214

Emakumeen Etxea
(Etxanobe jauregia. Santa Maria kalea, 11)

emakumeenetxea@vitoria-gasteiz.city

elkarteak.org

https://elkarteak.org/

60 urtetik gorakoentzako BIZAN zentroen sarea
60 urtetik gorakoa bazara, BIZANek17 hiri osoan zehar banatuta 
dagoen 16 zentro soziokulturalen sare bat eskaintzen dizu. 
Harremanetarako eta parte hartzeko topalekuak diren zentro 
horiek jarduera eskaintza zabal bat izaten dute: ikastaroak, tailerrak, 
hitzaldiak, haurrekin eta gazteekin egiten diren jarduerak, emanaldiak, 
ospakizunak, etab. 

BIZAN zentroetako jarduerez eta zerbitzuez gozatu ahal izateko txartela 
behar da. Doakoa da eta sareko edozein zentrotan eska daiteke.

Gurtza-zentroak
Gasteizen bertako biztanleen aniztasuna islatzen duten hainbat 
tradizio erlijioso eta espiritual aurkituko dituzu. Hirian, gutxienez, 
hamahiru konfesio desberdin daude, gehienak gurtza-zentroen 
inguruan antolatuta18. Konfesio horietako batzuek urteak daramatzate 
hiriko bizitzan sustraituta, eta hainbat zerbitzu eta jarduera eskaintzen 
dizkiote komunitateari. 

17. Zabaldu BIZANei 
buruzko informazioa

18.Aurkitu hiriko 
gurtza-zentroak



Nire eskubideak 
eta betebeharrak
ezagutzea eta baliatzea

Nire eskubideak

Atal honek parte izango zaren herritarren eskubideak eta 
betebeharrak ezagutu, gauzatu eta aldarrikatzeko aukera 
emango dizuten zerbitzuak eta baliabideak aurkezten 
ditu, Gasteizen bizi garen pertsona guztiok partekatzen 
dugun hirirako eskubidea garatzen laguntzen dutenak. 

Gizarte-zerbitzuetara 
sarbide izatea 

Oinarrizko Gizarte Zerbitzuek gure eguneroko bizitzan zailtasunak 
ditugunean lagundu ahal gaituzte: egunerokotasunean moldatzeko 
autonomia galtzean, babesteko familia edo lagun faltan gaudenean, 
zailtasun ekonomikoak edo etxebizitza arlokoak ditugunean edo beste 
batzuetan. Haren erabilera hirian bizi diren pertsona guztien eskura 
dagoen eskubidea da.

Zerbitzu horietako taldeek entzun, informatu eta egoera bakoitzerako 
egokiak diren  baliabideak abian jartzen dituzte. Zer eskaintzen duten 
zehatzago jakin nahi baduzu, taldeko informazio-hitzaldietako batera 
joan zaitezke19.

Oinarrizko Gizarte Zerbitzua zure auzoko gizarte-etxean dago20. Zure 
lehen hitzordua eskatzeko, deitu zure etxeari dagokionari. Arreta 
ordutegia 9:00-14:00 da, astelehenetik ostiralera.

092 (24 ordu)

San Antonio, 10

Astelehenetik igandera, 8:00-22:00

19. Informazio-hitzaldietako 
datak eta izen-ematea

20. Aurkitu zure Oinarrizko 
Gizarte Zerbitzua

Gizarte larrialdiko egoera batean bazaude (kale-egoera, 
indarkeria matxista, premiazko zaintzaren beharra...), jo 
ezazu Gizarte Larrialdietako Udal Zerbitzura (GLUZ). 

*

Gizarte Larrialdietako Udal Zerbitzura (GLUZ)

21. Ikusi haien 
harremanetarako datuak 
21. orrialdean

Diskriminazioa salatzea
Diskriminazioa jasan baduzu edo zure eskubideak urratu badituzte -bai 
beste pertsona batek, bai erakunde edo instituzio batek-, doako hainbat 
baliabide daude zuri arreta emateko eta zure eskubideak erreklamatzeko 
eta lehengoratzeko bideei buruzko aholkularitza jasotzeko:

Arraza- edo etnia-diskriminazioaren biktimei laguntzeko 
zerbitzua – Accem
Orientazioa, aholkularitza juridikoa eta laguntza eskaintzen du 
diskriminazio-egoeren eta gorroto-delituen aurrean.

021 / 628 860 507 (soilik WhatsApp)

Julian Apraiz, 10

Astelehenetik ostiralera 10:00-14:00 eta 16:00-19:30

633 309 653

Pintore kalea, 47

Astelehenetik ostiralera 9:00-17:00

Eraberean sarea
Sare horrek arraza-, etnia- edo nazio-jatorriagatiko eta sexu- eta 
genero-orientazio edo -identitateagatiko diskriminazioaren aurka 
borrokatzen du. Sareko hiru erakundek eman diezazukete arreta 
Gasteizen: Zehar-Errefuxiatuekin eta Arabako Gurutze Gorria21.

Ikusgune - LGTBI+fobiaren aurkako behatokia
Sexu- eta genero-orientazio edo -identitateagatiko diskriminazioaren 
edo erasoaren biktimei laguntzeaz eta orientatzeaz arduratzen da.

Gai juridikoei buruzko 
aholkuak jasotzea

Zure eguneroko eremuetan (lanean, alokairu-kontratuari dagokionez, 
administrazioaren aurrean...) dagozkizun eskubideei buruzko zalantzak 
badituzu, hirian dauden doako aholkularitza juridikoko zerbitzuak 
erabil ditzakezu.

Etxeko eta zaintzako langileentzako informazio-  
eta orientazio-zerbitzua
Etxeko eta zaintzako langileen lan-eskubideei eta -betebeharrei 
buruzko zalantzak argitzera bideratutako zerbitzua da: kontratazioa, 
soldatak, lanaldiak, etab. Aurrez aurreko eta telefono bidezko arreta 
eskaintzen du, asteazkenetan, 17:30etik 19:30era. Aurretiko hitzordua 
eskatu behar da:

945 161 214

Emakumeen Etxea
(Etxanobe jauregia. Santa Maria kalea, 11)

emakumeenetxea@vitoria-gasteiz.city

Gazteentzako aholkularitza juridikoa
16 eta 35 urte bitarteko gazteentzako zerbitzua da, guztiz konfidentziala, 
eta abokatutzako profesionalek eragiten dien edozein gai juridikori buruz 
orientatzen eta aholkatzen dute. Ostegun eta ostiraletan ematen da, 
17:00-20:00, aurretiko hitzordua eskatuta:

Adinekoentzako eta familia zaintzaileentzako aholkularitza 
juridikoa
Zerbitzu horrek aholkuak ematen dizkie adinekoei edo senide bat 
zaintzen duten pertsonei , kezkatzen dituzten edo beren eskubideei 
eragin diezaieketen gaien inguruan. Aurretiko hitzordua eskatu behar da:

945 161 330

El Campillo Gizarte Etxea (Santa Maria kalea, 4)

945 231 050  
(erantzungailu automatikoak erantzuten du. Sakatu 1)
Arabako Abokatuen Elkargoa   
(Frai Francisco de Vitoria pasealekua, 4)



24. Calendario del  
Punto verde móvil

Desgaitasuna 
duten pertsonentzako 
baliabideak ezagutzea

Irisgarritasuna bermatzen ahalegintzen den hiri batean zaude, herritar 
guztientzako espazio erabilgarriak eta erosoak sortzeko edozein 
motatako oztopoak ezabatzen zentratuta dagoena.  
Desgaitasun-egoeran bazaude, hainbat zerbitzu eta baliabide dituzu 
eskura22 zure autonomia, partaidetza eta komunitatean erabateko 
gizarteratzea sustatzera bideratuta daudenak.  
Baliabide horietako batzuk eskuratzeko, desgaitasuna aitortuta eduki 
behar da. Horretarako, desgaitasunaren balorazioa eskatu behar diozu 
Gizarte Ongizaterako Foru Erakundeari. Eskatu aurretiko hitzordua, 
honen bidez:

Jasangarritasunari laguntzea
Gasteiz ingurumenarekin eta jasangarritasunarekin konprometitutako 
hiria da. Hori dela eta, hondakinak birziklatzen laguntzera animatu ditu 
herritarrak. Hauek dira hondakinak gaika biltzeko kalean aurkituko 
dituzun edukiontziak:

22. Gizarteratzeko 
zerbitzuak eta baliabideak

Edukiontzi marroia
Materia organikoa eta biohondakinak

Edukiontzi horia
Ontziak

Edukiontzi urdina
Papera eta kartoia

Edukiontzi berdea
Beira

Edukiontzi grisa
Zabor-poltsa edo hondarra

Edukiontzi laranja
Landare-olio erabilia

hitzordua.araba.eus

945 151 015

https://hitzordua.araba.eus/eu/

Edukiontzi horietan sartu ezin diren produktuentzat beste bilketa-
gune eta -zerbitzu batzuk daude:

Puntu berde mugikorra23 
Etxeko hondakin espezifikoak birziklatzea errazteko diseinatutako 
zerbitzu ibiltaria da: sukaldeko olio erabiliak eta motorrekoak, 
bonbillak, garbiketa-produktuak, pinturak eta disolbatzaileak, 
mugikorrak, pilak eta bateriak...

Objektu handiak jasotzeko doako zerbitzua 
Objektu handiak bota nahi badituzu, hala nola koltxoiak, sofak, 
altzariak... zerbitzu honek doan jasotzen ditu. Telefono honetan 
adieraziko dizute zer egun eta ordutan utzi behar dituzun kalean, 
jasotzera joan daitezen: 23. Puntu berde 

mugikorraren egutegia

945 200 020





Beste baliabide 
interesgarri batzuk

Beste baliabide 
interesgarri batzuk

Oinarrizko ordainketa-kontua ..................................                                 47

Azken atal honetan egunerokoan erabilgarriak izan 
daitezkeen izapide, produktu eta zerbitzuei buruzko 
informazioa jasotzen da.

Oinarrizko ordainketa-kontua
Oinarrizko ordainketa-kontuek oinarrizko banku-zerbitzuetarako 
sarbidea ematen dute, hala nola dirua sartzeko, kontuari lotutako txartel 
batekin ordaintzeko edo transferentziak egiteko (120 gehienez urtean).

Banku guztiak behartuta daude horrelako kontuak eskaintzera 
eta horiei buruzko informazioa ematera, beste zerbitzu batzuk 
kontratatzeko baldintzarik jarri gabe. Horrelako kontu bat irekitzeko 
baldintza bakarrak Europar Batasuneko herrialde batean bizitzea eta 
Espainian beste kontu bat irekita ez izatea dira. 

Bankuek kontuaren mantentze-kuota bat aplika dezakete, hilean 
gehienez 3 eurokoa. Kalteberatasun ekonomikoko egoeran bazaude, 
kontuak doakoa izan behar du.

Oinarrizko ordainketa-kontu bat irekitzeko, edozein banku-bulegora 
joan eta eskatu. Han azalduko dizute zer dokumentazio aurkeztu 
behar duzun.

Herritarren udal txartela (HUT)
HUT24 txartel bat da, instalazio, zerbitzu eta udal izapide jakin 
batzuetan identifikatzeko aukera ematen dizuna. Herritarren 
Arretarako Bulegoetan eska dezakezu. Formatu birtualean jasoko duzu 
(mugikorrean) eta, nahi baduzu, formatu fisikoan ere bai. 

HUT jardueretan izena emateko, Udalaren webgunean kudeaketak 
egiteko, udal instalazio batzuetan sartzeko eta birziklapen organikorako 
edukiontziak irekitzeko erabili ahal izango duzu, besteak beste. 

24. HUTi eta hura  
lortzeko moduari buruzko 
informazio gehiago

Ziurtagiri digitalak
Administrazio publikoekin izapide asko egin daitezke eta, batzuetan, 
Internet bidez egin behar dira, baina horretarako ziurtagiri digital bat 
behar da (hau da, zure nortasuna egiaztatzeko bitarteko elektroniko 
bat). Mota horretako hainbat ziurtagiri daude. Gehien erabiltzen 
direnetako bi aurkezten dizkizugu:

BakQ
Ziurtagiri digital hori lortzeko, 16 urtetik gorakoa izan behar duzu, helbide 
elektroniko aktibo bat eta telefono mugikor bat. Eskaera egin dezakezu:

•	 Online: mugikorrarekin, zeure burua ordenagailuarekin edo 
tabletarekin grabatu beharko duzu, zure nortasun agiria 
erakutsiz. Hemen egiten da:

25. Kontsultatu Gasteizen 
dauden eskaera-puntuak

izenpe.eus

•	 Eskaera-puntu batean25: administrazio publikoen 
bulegoetan (zure osasun zentroa, Herritarren Arretarako 
Bulegoak, etab.). Aurretiko hitzordua eskatu behar duzu 
horietako batean, eta zure nortasun agiriarekin joan.  

Cl@ve
Ziurtagiri digital hori ere hainbat modutan izapidetu daiteke:

•	 Online:  Cl@ve aplikazioa deskargatu eta jarraibideak jarraitu 
behar dituzu. Zure burua grabatu beharko duzu, nortasun 
agiria erakutsiz.

•	 Aurrez aurre: Gizarte Segurantzako Institutu Nazionalaren 
bulegoetan, aurretiko hitzordua eskatuta:

Eduardo Dato, 36

945 160 700

Wellingtongo Dukea, 31

945 162 950

https://www.izenpe.eus/inicio/

Gidabaimena homologatzea
Zure gidabaimena homologa dezakezu, beti ere bizileku-baimena 
baduzu eta Europar Batasuneko herrialde batetik, Islandiatik, 
Liechtensteinetik edo Norvegiatik edo homologazio-hitzarmena26 
duen herrialde batetik bazatoz.

Trukea egiteko, eskatu hitzordua Trafikoko Zuzendaritza Nagusiaren 
bulegoan. Informa zaitez hitzorduaren egunean aurkeztu behar duzun 
dokumentazioaz. Tasa bat ordaindu beharko duzu.

26. Homologazio-hitzarmena 
duten herrialdeak

060

Gasteiz hiribidea, 13-15

Astelehenetik ostiralera 9:00-14:00

Telefono erabilgarriak
Larrialdiak

112

Udaltzaingoa

092 o 945 158 000

Genero-indarkeriaren biktimentzako arreta

945 158 000 o 016

Sexu-indarkeriaren biktimentzako arreta

650 801 080

Jokabide suizidaren arretarako linea

024

Itxaropenaren telefonoa
Laguntza emozionala egoera zailetan

717 003 717

Zeuk esan
haur eta nerabeei laguntzeko zerbitzua

116111










